
Neft uzatgichlarining ifloslanishi va ularning oldini olish
usullari

Erkin Ismoilovich Bafoyev

Buxoro neft va gaz sanoati kolleji

Annotatsiya: Ushbu magolada neft va tabiiy gazni ishlab chigarish
korxonalariga yetkazib berishda qo‘llaniladigan neft va tabiiy gazlar konlarda yig’ish
va tayyorlash bo’yicha umumiy ma’lumot berilgan. Neft va tabiiy gazni ishlab
chigarish korxonalariga yetkazib berishda gazlar tarkibini aniglovchi qurilma va
jihozlarni uzluksiz va belgilangan optimal rejimda ishlashi uchun uning barcha
elementlarini mos tanlash metodlari o’rganildi va tavsiyalar berildi.

Abstract: This article, provides general information on the collection and
preparation of oil and natural gaz in the fields, which are used in the supply of oil and
natural gaz to production enterprises. In order to ensure continuous and optimal
operation of the devices and equipment that determine the composition of gases in the
delivery of natural gas to production enterprises, the methods of selecting all its
elements were studied and recommendations were made.

Neft koni hududidan o’tgan tashlama quvur va neft yig’uvchi kollektorlarning
ifloslanishi quyidagi sabablar natijasida sodir bo’ladi:

Neft bilan quduq ustiga chiqadigan qattiq zarrachalar oqimining tezligi yetarli
darajada bo’lmagan taqdirda neft uzatgich quvurlarga cho’kadi va ularning
o’tkazuvchanligini pasaytiradi;

Ba’zi bir termodinamik sharoitlarda neft, gaz va suvning birgalikda oqishida
ulardan turli tuzlar va parafin cho’kishi mumkin;

Quvur uzatgichlarning korroziyasi natijasida ularning ichki devorlarining
buzilishidan hosil bo’lgan zarralar oqimning tezligi pasaygan vaqt cho’kishi mumkin.

Neft - gaz oluvchi tashkilotlar quvur devorlarida parafin cho’kishini oldini olish
va hosil bo’lgan parafinni yo’qotish uchun turli usullarni qo’llashadi. Bularning eng
asosiylari quyidagilar:

Neft - gaz yig’ishning germetizasiyalashgan tazyiqli (0,981 - 1,47 MPA)
tizimini qo’llash;

Bug’ haydovchi qurilmalar (PPU) yordamida parafinlashgan quvurlarga bug
haydaladi va bu bug’ parafinni eritadi.

Parafinning quvur devorlariga yotishini oldini olish magsadida quvur
uzatgichlarning ichki devorlaridagi g’adir - budirliklarni kamaytirish magqgsadida
laklar, epoksid yelimlar va shisha plastiklar bilan qoplanadi;

Sirt faol moddalarni qo’llash. Bunda SFM larning sarfi 10 - 12 g/t ni tashkil
etadi;

Issiqlikni ushlab turuvchi qoplamalar (teploizolyasiya) dan foydalanish;

Rezina sharlardan (torpedo) foydalanish. Bular quduq ustidan tashlama quvurlar
orqali yuborilib, guruhiy o’lchagich qurilmalardan (GUK) olinadi.

Mana shu oltita usuldan ko’proq birinchi va ikkinchisi qo’llaniladi.

Kondan qazib olinayotgan tabily gazlar tarkibida qattiq zarrachalar (qum,
korroziya mahsulotlari), og’ir uglevodorodlar (kondensatlar), suv bug’i,
vodorodsulfid, is gazi va inert gazlar uchraydi.

Gaz tarkibida mexanik qo’shimchalarning bo’lishi gaz bilan o’zaro ta’sirda
bo’lgan quvurni, kompressorning metall gismlarini va boshqa jihozlarni errozik
yemirilishiga olib keladi.

Bundan tashqari, mexanik qo’shimchalar quvurga o’rnatilgan armaturalarni,
o’Ichash asboblarini ifloslantirib ishdan chigaradi, hamda quvurni ma’lum gismlarda
yig’ilib qolib, uni qirqim yuzasini kamaytiradi. Bu 0’z navbatida gazning
o’tkazuvchanlik qobiliyatini kamaytiradi.

Gaz tarkibida og’ir uglevodorod (kondensatlar) ning bo’lishi quvurning past
joylarida suyuq holatga o’tib yig’iladi va quvurning o’tkazuvchanligini
yomonlashtiradi, hamda quvurni zanglashiga olib keladi.

Gaz tarkibidagi namliklar, ma’lum sharoitda gaz aralashmasi bilan qorsimon
ko’rinishdagi gaz gidratlarini  hosil qiladi, quvurning o’tkazuvchanligini
yomonlashtiradi, hatto butunlay o’tkazmaydigan qilib qo’yib avariya holatlarini sodir

qilishi mumkin.  Masalan: CH,6H,0; C,H;-8H,0; C,H;-17H,0;

C,H, -17H,0
Gaz tarkibidagi vodorodsulfid zararli qo’shimcha bo’lib, uning havodagi
miqdori 0,01 ml.gr/l dan ortiq bo’lganda ish zonalari uchun juda xavfli hisoblanadi.

ISSN 2181-0842 / IMPACT FACTOR 4.182 61 (o) R



"SCIENCE AND EDUCATION" SCIENTIFIC JOURNAL / WWW.OPENSCIENCE.UZ AUGUST 2024 / VOLUME S ISSUE 8

Gaz tarkibida uning bo’lishi metall va jihozlarni zanglashini tezlashtiradi va avariya
holatlarini ko’paytiradi.

Olinayotgan gaz tarkibida is gazini bo’lishi yonish issigligini kamaytiradi.

Neftli va tabily gazning gaz yig’ish quvurlarida harakati vaqtida harorati va
bosimi tushadi, natijada uglevodorod va suvli kondensat ajraladi. Gaz uzatgichlarning
pasaygan joylarida uglevodorod va suvli kondensatlar suyuqlik tiginlarini hosil qilishi
mumkin.

Bundan tashqari, ma’lum bir termodinamik sharoitlarda gazlar suv kondensati
bilan tutashib gidratlar hosil qilishi mumkin. Gidratlarning rangi sarg’ish bo’lib,
ko’rinishidan qorga o’xshaydi. Gidratlar gaz yig’ish quvurlarida ham yuqori, ham
past haroratlarda hosil bo’lishi mumkin.

Ba’zi uglevodorodlar uchun gidratlar quyidagi kimyoviy formulalar ko’rinishida
bo’ladi:

Metap: CH 4 -5:75H,0

Etan: C,H,-575H,0

Propan: CsHg-6H,0

Butan: C,Hy -7H,0

Gaz uzatgichdagi gazning bosimi qancha baland bo’lsa, haroratining pasayishi
shuncha tezlashadi.

Gidrat hosil bo’lishini oldini olish magsadida neftli va tabily gaz suv bug’laridan
quritiladi. Quritish maxsus qurilmalarda qattiq (kalsiy xlor, silikagel) va suyuq
(dietilenglikol DEG va trietilenglikol TEG) moddalar yordamida, hamda sovituvchi
mashinalardan uzatiladigan sovuq yordamida amalga oshiriladi.

Gazlarni quritishda ishlatiladigan qattiq moddalar - adsorbentlar, suyuq
moddalar - absorbentlar va hammasi birgalikda sorbentlar deyiladi.

Adsorbsiya deganda - biz gazlar tarkibidan bir yoki bir necha qo’shimcha
komponentlarni qattiq yutuvchi, ya’ni adsorbentlar yordamida tozalash jarayonini
tushunamiz. Yutuvchi modda adsorbent yutiluvchi moddani adsorbat yoki adsorbtiv
deb ataymiz. Adsorbsiya jarayonini mexanizmi adsorbsiya mexanizmidan farqli
o’laroq, undan suyuq yutuvchi yordamida emas, balki qattiq yutuvchilar yordamida
amalga oshiriladi. Bu wusullarning o’zini qo’llash me’yorlari mavjud bo’lib,
qo’llanganda yuqori texnik iqtisodiy samara berishi hisobga olinadi. Adsorbsiya usuli
asosan yutiluvchi suyuqliklar konsentrasiyasi yuqori bo’lmagan holda qo’llaniladi.
Agar yutiluvchi suyuqlik konsentrasiyasi yuqori bo’lsa, adsorbsiya usulidan
foydalanish yaxshi samara beradi. Adsorbsiyaning fizik va kimyoviy turlari mavjud
bo’lib, fizik adsorbsiya jarayonida adsorbent va adsorbat molekulalari Van - Der -
Vals kuchi ta’sirida o’zaro tortishish kuchi ta’sirida amalga oshadi.

Adsorbentlarga xlorli kalsiy, aktivlashgan temir oksidi, selikagellar ishlatiladi.
Ushbu komponentlar mexanik va termik jihatdan mustahkam, zanglashni
kamaytiruvchi  defisit (taqchil) bo’lmagan mahsulot bo’lib, faqat tezlikda
almashtirilib turilishi kerak.

Absorbsiya usulida asosan suyuq sorbentlar (yutuvchi) qo’shilib
absorbsiyalanuvchi mahsulot tarkibidan turli xil komponentlar ajratishga
mo’ljallangan. Absorbsiya usulida gazni quritish texnologiyasi gaz tarkibidan
namlikni yo’qotish ham amalga oshiriladi.

Absorbentlar tarigasida gazlarni quritishda shunday moddalar qo’shilishi
kerakki, u o’ziga zanglashni kamaytiruvchi, kam qovushqoq, namligi katta,
barqarorlashtiruvchi uglevodorodlar bilan qiyin aralashadigan tomonlarini jam qilishi
kerak. Absorbentlar asosan glikol birikmalaridan etilenglikol (C2H602),
dietilenglikol (C4H1003), trietilenglikol (C6H1404) ishlatiladi.

Bular eng kichik qaynash haroratiga ega bo’lib, ularni tiklash davrini
kamaytiradi.

Quritish davrida harorat pasayishi bilan glikollarning qovushqoqligi oshadi.
Shuning uchun 283 K dan pastga tushirmaslik kerak yoki ko’pincha qovushqoqlikni
kamaytirishda butil karbinol, benzin spirti qo’shiladi. Rejimda haroratni kolonnalarda
DEG uchun 437 K (164°C), TEG uchun 473 K (200°C) ushlab turiladi.

Hosil bo’lgan gidratlarni yo’qotish uchun ingibitorlar qo’llaniladi. Bularga
metanol CH3OH, suv bilan aralashtirilgan etilenglikol, dietilenglikol, trietilenglikol,
kalsty xlorning 30% li eritmasi va boshgqalar kiradi.

Bundan tashqari gidratlarni yo’q qilish uchun gaz uzatgichdagi gazning bosimini
pasaytirish mumkin.

«Sho’rtanneftgazy USHK sida gazlarni tozalashda seolitlardan foydala-
nilmoqda.

Gazlarni mexanik qo’shimchalardan tozalash chang ushlagichlarda amalga
oshiriladi. Bu ajratgichlar asosan gazni kompressor stansiyasigacha va gazni
tagsimlash stansiyasigacha kirish oldidan o’rnatiladi. Ular tuzilishi bilan farq qilib,
x0’l yoki qurugq filtrlash prinsipi bilan ishlaydilar (siklon yoki chang ushlagichlar).

Yugorida ko’rsatilgan barcha qo’shimchalardan tozalangan gaz hidlantiriladi.
Hidlantiruvchi modda sifatida etilmerkaptan ishlatiladi. Hidlantirish jarayoni
«barbotash» apparatida sodir etilib, 1000m3 gazga 16 gr etilmerkaptan qo’shiladi.
Tozalangan gaz bosh inshootda joylashgan bosh kompressor yordamida magistral gaz
quvuriga haydaladi.

Jo’natishga tayyorlangan gazning tarkibi quyidagi davlat standarti talablariga
javob berishi kerak (GOST 5140-83)

1m3 gazdagi mexanik qo’shimchalarni og’irligi 0,003 gr (0,3m2) dan ortiq
bo’Imasligi;

ISSN 2181-0842 / IMPACT FACTOR 4.182 63 (o) R



"SCIENCE AND EDUCATION" SCIENTIFIC JOURNAL / WWW.OPENSCIENCE.UZ AUGUST 2024 / VOLUME S ISSUE 8

1m3 gazdagi vodorodsulfidning og’irligi 0,2m2 dan ortiq bo’lmasligi;

hajm bo’yicha kislorodning hajmiy ulushi 1% dan ortiq bo’Imasligi;

namlik bo’yicha, gazning shudring nuqtasi yozda 0oC, qishda -5 oC dan katta
bo’Imasligi kerak (o’rtacha iqlimli joylarda). Sovuq joylarda: yozda - 100C, qishda -
20 oC dan katta bo’lmasligi kerak.

